
	[bookmark: _Hlk69199583]1. ՀՀ Կրթության, գիտության, մշակույթի և սպորտի նախարարություն

	04.12.2023թ.

	
	N 01/18.2/34582-2023


	Կրթության, գիտության, մշակույթի և սպորտի նախարարությունը «ՀՀ-ում կլինիկական և կենսահամարժեքության հետազոտությունների իրականացման համաֆինանսավորման միջոցառման իրականացման անհրաժեշտ բազային պահանջները, օժանդակության տրամադրման կարգը և պայմանները հաստատելու մասին» Հայաստանի Հանրապետության Կառավարության որոշման նախագծի վերաբերյալ ներկայացնում է ՀՀ ԳԱԱ օրգանական և դեղագործական քիմիայի գիտատեխնոլոգիական կենտրոնի գիտական հարցերի գծով տնօրենի տեղակալի դիտողությունները:
	

	1. Ցանկալի կլիներ նաև, որ միջոցառումը բխեր նաև ՀՀ կառավարության 28.02.2019 թ. «Մատակարարի հավաստագրման նպատակով մասնագիտական դիտարկման և պատշաճ բաշխման գործունեության հավաստագրի տրամադրման կարգը, դեղերի մեծածախ իրացման լիցենզավորման նպատակով փորձաքննության կարգը և անհրաժեշտ փաստաթղթերի ցանկը սահմանելու մասին» N 156-ն որոշումից: 
	Չի ընդունվել։
Նշված որոշման դրույթները ուղղակիորեն չեն առնվում նախագծով ներկայացված միջոցառման կարգավորման տրամաբանությանը։

	2.Կենսահամարժեքության հետազոտությունը կլինիկական հետազոտության մի փուլն է և առանձին դիտարկել հնարավոր չէ:
	Ընդունվել է։
Նախագծով ներկայացված հետազոտությունները ամբողջական գործընթացի փուլեր են, միևնույն ժամանակ հնարավորություն կա այդ հետազոտություններն առանձին իրականացնելու։

	3. Կլինիկական հետազոտությունների ծախսերի 50% համաֆինանսավորման, բայց ոչ ավելի, քան յուրաքանչյուր հետազոտության համար 25 մլն դրամ գումարը իրատեսական չէ (շատ փոքր է) կլինիկական հետազոտության համար:
	Չի ընդունվել։
Նշված գումարի չափն ընտրվել է՝ հաշվի առնելով ոլորտի ներկայացուցիչների, մասնավորապես՝ կլինիկական հետազոտություններ իրականացնող ընկերությունների հետ քննարկումների արդյունքները։

	4.Կենսահամարժեքության հետազոտությունը կլինիկական հետազոտության մի մասն է, հետևաբար կենսահամարժեքության հետազոտության ծախսերի 50% համաֆինանսավորումը, բայց ոչ ավելի, քան յուրաքանչյուր հետազոտության համար 30 մլն դրամ, որը ավելի շատ է, քան կլինիկական հետազոտության  գումար տալը տրամաբանական չէ:
	Չի ընդունվել։
Նշված գումարի չափն ընտրվել է՝ հաշվի առնելով ոլորտի ներկայացուցիչների, մասնավորապես՝ կլինիկական հետազոտություններ իրականացնող ընկերությունների հետ քննարկումների արդյունքները։

	[bookmark: _Hlk155601171]5.Պարզ չէ, թե ի՞նչ միջոցներով պիտի արվի հետազոտությունը, որն էլ հետո փոխհատուցվի:
	Հետազոտությունն իրականացվելու է տնտեսավարողների միջոցներով, և միջոցառմամբ նշված չափանիշներին համապատասխանելու դեպքում վերջինիս տրամադրվելու է փոխհատուցում։

	6.Մինչև հետազոտության ավարտը պոտենցյալ ակտիվ միջոցը «դեղ» կոչվել չի կարող:
	Ընդունվել է։

	7.Արտադրվող դեղը չի կարող լինել հետազոտման առարկա: Հետազոտությունը բարեհաջող ավարտելուց հետո է կոչվում «դեղ»:
	Ընդունվել է։

	2. ՀՀ Առողջապահության նախարարություն
	07.12.2023թ.

	
	N ԼՆ/22.1/28295-2023

	1. Եվրասիական տնտեսական միության շրջանակներում դեղերի կենսահամարժեքության հետազոտություններն անցկացվում են համաձայն Եվրասիական տնտեսական հանձնաժողովի Խորհրդի 2016 թվականի նոյեմբերի 3-ի  N 85 որոշմամբ հաստատված կանոնների, որոնք սահմանում են չափանիշներ, երբ կենսամատչելիության in vivo հետազոտություններ իրականացնել չի պահանջվում:   
      Տեղեկացնում եմ, որ  առաջարկվում է համաֆինանսավորում նախատեսել միայն կենսահամարժեքության in vivo հետազոտությունների անցկացման դեպքում: Հարկ է նշել նաև, որ կենսահամարժեքության in vivo հետազոտությունները դիտարկվում են կլինիկական փորձարկումների տարատեսակ, որոնց համար «Դեղերի մասին»  օրենքի համաձայն կլինիկական փորձարկումներ սկսելուց առաջ ՀՀ կառավարության 2019 թվականի փետրվարի 28-ի թիվ 168-Ն ոչոշմամբ սահմանված կարգով`  կլինիկական փորձարկումների իրականացման թույլտվությունը տալիս է Հայաստանի Հանրապետության առողջապահության նախարարությունը:
       Հաշվի առնելով վերոգրյալը,  առաջարկվում է նախագծի վերնագիրը  խմբագրել հետևյալ կերպ՝ ամբողջ տեքստում կատարելով համապատասխան լրացումներ և փոփոխություններ.
     «Հայաստանի Հանրապետությունում կլինիկական փորձարկումների, այդ թվում՝ կենսահամարժեքության հետազոտությունների իրականացման համաֆինանսավորման հիմնական պահանջներն ու պայմանները, համաֆինանսավորման տրամադրման կարգը»
	Մասամբ է ընդունվել։
Նախագծի վերնագիրը չծանրաբեռնելու նպատակով այն կրճատվել է՝ արտահայտելով բովանդակությունը։

	2.Միաժամանակ, առաջարկվում է Նախագծում կատարել մի շարք տեխնիկական և բովանդակային լրամշակումներ՝ հաշվի առնելով ստորև ներկայացված դիտարկումները.
     1. առաջին գլխի վերնագիրը փոխել «Ընդհանուր դրույթներ»-ի,
	Ընդունվել է։

	2. հստակեցնել «օժանդակություն» և «համաֆինանսավորում» հասկացությունների միաժամանակյա օգտագործումը տեքստում,
	Ընդունվել է։
Նախագիծը լրամշակվել է։

	3. վերանայել օրենսդրության մեջ արդեն սահմանված հասկացությունները («Կլինիկական հետազոտություններ», «դեղ», «դեղ արտադրող») կրկնելու մոտեցումը Նախագծում,
	Ընդունվել է ի գիտություն։
Օրենսդրությամբ սահմանված հասկացությունների ամրագրումը սույն նախագծում նպատակ ունի սույն միջոցառման մեջ կիրառվող հասկացությունները մեկտեղել մեկ փաստաթղթում՝ շահառուների համար միջոցառումը հնարավորինս մատչելի դարձնելու նպատակով։

	4. հաշվի առնել այն հանգամանքը, որ արտադրանքը կլինիկական փորձարկումների փուլում չի կարող  համապատասխանել «Դեղերի մասին» օրենքով սահմանված «դեղ»  հասկացությանը, քանի որ փորձարկման փուլում գտնվող արտադրանքը դեռևս «հետազոտվող դեղագործական արտադրանք» է,
	Ընդունվել է։

	5. հայտատուին և շահառուին Նախարարության կողմից բոլոր տեղեկացումները պետք է լինեն գրավոր, ուստի Նախագծի 12-րդ, 14-րդ, 18-րդ կետերում անհրաժեշտ է ավելացնել «գրավոր» բառը,
	Ընդունվել է։

	6. նախագծի 12-րդ կետում սահմանված Առողջապահության նախարարության կողմից տվյալ դեղի հետազոտության նպատակահարմարության վերաբերյալ եզրակացություն ստանալու դիմելու փոխարեն, հայտին կից պահանջվող փաստաթղթերի ցանկում ավելացնել կլինիկական փորձարկման թույլտվությունը՝ տրամադրված ՀՀ առողջապահության նախարարության կողմից,
	Ընդունվել է։

	7. լրամշակել հայտատուի կողմից ներկայացվող «ԱՐՏԱԴՐՎՈՂ ԴԵՂԻ ԱՄՓՈՓ ՆԿԱՐԱԳԻՐԸ», («Արտադրվող դեղ»-ի «բաղադրատարրերը, ազդեցության ուղղվածությունը, կիրառությունը, կողմնակի ազդեցությունները» բառերի փոխարեն նշելով հաստատված կլինիկական փորձարկման ծրագրի վերնագիրը և հանելով «Արտադրվող դեղին փոխարինող դեղերի վերաբերյալ տեղեկատվություն (անվանում, բաղադրատարրեր, ազդեցության ուղղվածությունը, կիրառություն, կողմնակի ազդեցություններ» հատվածը),
	Ընդունվել է։

	8. օրենքի համաձայն Առողջապահության նախարարությունը նաև իրականացնում է կլինիկական փորձարկման մշտադիտարկում, հետևաբար անհրաժեշտ է վերանայել Նախագծի 17-րդ կետով սահմանված առողջապահության նախարարության կողմից «կատարված հետազոտության՝ նախնական հայտով ներկայացված հետազոտության համապատասխանության վերաբերյալ»   եզրակացության ներկայացման պահանջը (համապատասխան փոփոխություններ կատարելով նաև մյուս հոդվածներում), փոխարենը պահանջելով մշտադիտարկման հաշվետվությունը,
	Ընդունվել է։

	9. կարգի նախագծի 16-րդ կետում «ոչ ամբողջական լինելու» բառակապակցությունից հետո ավելացնել «և դրանց թերությունների» բառերը:
	Ընդունվել է։

	10. Միաժամանակ տեղեկացնում եմ. որ անհրաժեշտ է լրամշակել նաև Նախագծի հիմնավորումը՝ հանելով կենսահամարժեքության ուսումնասիրությունների իրականացման  «in vivo» և «in vitro» եղանակների նկարագիրը, ինչպես նաև   հստակ տարանջատելով նոր դեղերի և գեներիկ դեղերի կլինիկական հետազոտությունների համաֆինանսավորման կամ օժանդակության առավելությունները, քանի որ «Կարգավորման նպատակը և բնույթը» հատվածում շեշտադրված է  միայն նոր դեղերի արտադրության զարգացմանը աջակցելը:

	Մասամբ է ընդունվել։
Հիմնավորումը լրամշակվել է։ Այնուամենայնիվ, նշված հասկացությունների նկարագրերը անհրաժեշտ է պահպանել հիմնավորման մեջ՝ որպես բացատրություն ընդհանուր գործընթացի մասին։

	3. ՀՀ Ֆինանսների նախարարություն
	15.12.2023թ.

	
	N 01/9-2/24313-2023


	1. Կարգի 8-րդ կետով նախատեսվում է շահառուների ծախսերը համաֆինանսավորել մինչև տվյալ տարվա համար նախատեսված բյուջեի սպառումը՝ ըստ ավելի վաղ ներկայացրած հայտերի հերթականության։ Ըստ ավելի վաղ ներկայացրած հայտերի հերթականության համաֆինանսավորման տրամադրման մոտեցման պարագայում կարգավորման կարիք ունի այն, որ հայտերը կարող են ներկայացված լինել թերի, որի դեպքում ՀՀ էկոնոմիկայի նախարարությունը առաջարկում է շտկել թերությունները (արդյունքում հայտերը կդիտարկվեն ամբողջական)։ Հետևաբար կարգում պետք է հստակեցվի, թե ավելի վաղ ներկայացված է համարվելու հայտի ներկայացման թե ամբողջական դիտարկման ժամկետը։ 
	Ընդունվել է։
Նախագիծը լրամշակվել է։


	2. Հաշվի առնելով, որ վերոգրյալ ներկայացված կարգին զուգահեռ ՀՀ էկոնոմիկայի նախարարության կողմից շրջանառվում է նաև դեղերի շրջանառության պետական կարգավորման ոլորտում ԵԱՏՄ և Հայաստանում կիրառման ենթակա դեղամիջոցների գրանցումների փորձաքննությունների վճարների սուբսիդավորման, արտերկրում հայկական արտադրության դեղերի գրանցման ծախսերի համաֆինանսավորման միջոցառման իրականացման համար օժանդակության տրամադրման կարգը և այս երկու կարգերի շրջանակներում տրամադրվող պետական օժանդակության ուղղությունները տարբեր են, առաջարկում ենք ՀՀ 2024թ. պետական բյուջեով նախատեսված «1165» ծրագրի «12003. Դեղագործության արդյունաբերության զարգացման հնգամյա ծրագիր» միջոցառումից տարանջատել/առանձնացնել վերոգրյալ միջոցառումը և ներկայացնել որպես առանձին միջոցառում՝ իր համապատասխան արդյունքային ցուցանիշներով:
	Ընդունվել է։


	3.ՀՀ Սահմանադրության 6-րդ հոդվածի 2-րդ մասի համաձայն՝ 
Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին:
«Նորմատիվ իրավական ակտերի մասին» օրենքի 2-րդ հոդվածի 1-ին մասի 3-րդ կետի համաձայն՝ ենթաօրենսդրական նորմատիվ իրավական ակտը Սահմանադրության և օրենքների հիման վրա և դրանց իրականացումն ապահովելու նպատակով օրենքով լիազորված լինելու դեպքում Սահմանադրությամբ նախատեսված մարմինների ընդունած նորմատիվ իրավական ակտն է: 
Հիմք ընդունելով վերոգրյալը՝ անհրաժեշտ է նշել, որ Նախագծում բացակայում է համապատասխան լիազորող նորմը, ըստ որի՝ կառավարությունն իրավասություն ունի ընդունելու նման բովանդակության իրավական ակտ:
	Ընդունվել է։
Նախաբանը լրամշակվել է։

	4. Միևնույն ժամանակ, հաշվի առնելով Նախագծի նորմատիվ բնույթը, անհրաժեշտ է Նախագծի 2-րդ կետով նախատեսված ուժի մեջ մտնելու ժամկետը համապատասխանեցնել «Նորմատիվ իրավական ակտերի մասին» օրենքի 23-րդ հոդվածի 5-րդ մասի պահանջին:

	Ընդունվել է ի գիտություն։
«Նորմատիվ իրավական ակտերի մասին» օրենքի 23-րդ հոդվածի 5-րդ մասի համաձայն՝ Նորմատիվ իրավական այն ակտը, որով ուժի մեջ մտնելու ժամկետ նախատեսված չէ, ուժի մեջ է մտնում դրա պաշտոնական հրապարակման օրվան հաջորդող տասներորդ օրը: Որպես նշված նորմատիվ իրավական ակտի ժամկետ՝ որոշման նախագծի 4-րդ մասով սահմանվում է, որ  որոշումն ուժի մեջ է մտնում հրապարակմանը հաջորդող օրվանից։

	[bookmark: _Hlk160007314]4. ՀՀ արդարադատության նախարարություն
	03.01.2024թ.

	
	N //33-2024

	Հիմք ընդունելով «Նորմատիվ իրավական ակտերի մասին» օրենքի 23-րդ հոդվածի 1-ին մասի դրույթները, որոնց համաձայն՝ «Նորմատիվ իրավական ակտերն ուժի մեջ են մտնում դրանցում սահմանված ժամկետներում, սակայն ոչ շուտ, քան դրանց պաշտոնական հրապարակմանը հաջորդող օրվանից, բացառությամբ այն դեպքերի, երբ օրենքով սահմանված է, որ տվյալ նորմատիվ իրավական ակտն ուժի մեջ է մտնում հրապարակվելուց հետո՝ անմիջապես», անհրաժեշտ է Նախագծի 2-րդ կետում «մտնում» բառից հետո լրացնել «պաշտոնական» բառը:
	Ընդունվել է։

	5. ՀՀ վարչապետի աշխատակազմի տեսչական մարմինների աշխատանքների համակարգման գրասենյակ
	

	
	

	1.Նախագծի նախաբանից հանել «Արդյունաբերական քաղաքականության մասին» Հայաստանի Հանրապետության օրենքի 4-րդ հոդվածի 2-րդ մասով, 23-րդ հոդվածով» բառերը, հաշվի առնելով հետևյալ պատճառաբանությունը.
Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին: 
«Նորմատիվ իրավական ակտերի մասին» օրենքի 13-րդ հոդվածի 1-ին մասի 3-րդ նախադասության համաձայն՝ ենթաօրենսդրական նորմատիվ իրավական ակտն ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Սահմանադրաիրավական նշված նորմի բովանդակությունից բխում է, որ Սահմանադրությամբ նախատեսված մարմինները, այդ թվում՝ Կառավարությունը, լիազորված են ընդունելու ենթաօրենսդրական ակտեր միայն օրենքով հստակ նախատեսված դեպքերում, իսկ լիազորող նորմը պետք է համապատասխանի որոշակիության սկզբունքին, այսինքն՝ պետք է լինի բականաչափ հստակ՝ օրենսդրի կամքի բովանդակությունը և սահմանները հասկանալու համար: 
Ուստի, յուրաքանչյուր դեպքում կոնկրետ ենթաօրենսդրական նորմատիվ իրավական ակտն ընդունելու՝ Կառավարության լիազորությունը պետք է ուղղակիորեն նախատեսված լինի օրենքով, որին էլ «Նորմատիվ իրավական ակտերի մասին» օրենքի պահանջներին համապատասխան, պետք է հղում կատարվի ընդունվող ենթաօրենսդրական նորմատիվ իրավական ակտի նախաբանում:
	Չի ընդունվել։
«Արդյունաբերական քաղաքականության մասին» Հայաստանի Հանրապետության օրենքի 4-րդ հոդվածի 2-րդ մասը և 23-րդ հոդվածը լիազորող նորմեր են։

	2.Նախագծի 1-ին կետի համաձայն՝ Նախագծով հաստատվում է «Հայաստանի Հանրապետությունում կլինիկական փորձարկումների, այդ թվում՝ կենսահամարժեքության հետազոտությունների իրականացման փոխհատուցման ծրագիրը՝ համաձայն հավելվածի» մինչ դեռ Նախագծով սահմանվում են, ոչ թե ծրագիրը այլ սահմանվում է կարգը՝ հայտատուի իրավունքների և Նախարարության լիազորությունների վերաբերյալ, հետևաբար հիմք ընդունելով «Նորմատիվ իրավական ակտերի մասին» օրենքի 12-րդ հոդվածի 1-ին մաս՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը,  հետևաբար առաջարկում եմ կատարել համապատասխան շտկումները և համապատասխանեցնել օրենսդրության պահանջներին:
	Մասամբ է ընդունվել։
Նախագծի վերնագիրը լրամշակվել է, միևնույն ժամանակ նախագծով սահմանվում է ծրագիր, որը պարունակում է կարգ։

	3. Նախագծի 2-րդ կետը անհրաժեշտ է հստակեցնել քանի որ «Նորմատիվ իրավական ակտերի մասին» օրենքի 28-րդ հոդվածի 1-ին մասի համաձայն՝ նորմատիվ իրավական ակտի գործողությունը տարածվում է դրա ուժի մեջ մտնելուց հետո գործող հարաբերությունների վրա, եթե այլ բան նախատեսված չէ Սահմանադրությամբ, օրենքով կամ տվյալ նորմատիվ իրավական ակտով:
	

Չի ընդունվել։
Դրույթի առկայությունը կարևոր է հստակեցնելու համար, որ  նորմատիվ իրավական ակտի գործողությունը տարածվում է դրա ուժի մեջ մտնելուց հետո գործող հարաբերությունների վրա։

	4. Նախագծի Հավելվածի 2-րդ կետի 2-րդ ենթակետում առաջարկում եմ փոխարինել «ազդեցության» բառով:

	Չի ընդունվել։
«Արագության» բառը անհրաժեշտ է հասկացության բովանդակությունը մեկնաբանելու համար։

	5. Նախագծի Հավելվածի 6-րդ կետի 1-ին և 2-րդ ենթակետերը հստակեցման կարիք ունեն, քանի որ պարզ չ՞է նման տարանջատման էությունը:

	Չի ընդունվել։
Առանձին ենթակետերով տարանջատվում են ֆինանսական միջոցները։

	6.  Տարընթերցումից խուսափելու նպատակով առաջարկում եմ Նախագծի Հավելվածի 7-րդ կետի «ընդունվում» բառից հետո լրացնել «հայտատուի կողմից սկզբնական» բառերը:
	Ընդունվել է։

	7.  Նախագծի Հավելվածի 15-րդ կետի 2-րդ ենթակետը հստակեցման կարիք ունի, քանի որ պարզ չէ թ՞ե ինչ տեղեկատվություն մասին է խոսքը գնում:
	Չի ընդունվել։
Նախագծում մեկնաբանվում է տեղեկատվության բովանդակությունը։

	8. Նախագծի Հավելվածի 15-րդ կետով սահմանված է դրույթ առ այն, որ հայտատուն կարող է կրկին հայտ ներկայացնել հաջորդ ժամանակահատվածում, երբ սույն ծրագրի համար նախատեսված են տվյալ տարվա պետական բյուջեի մասին օրենքով տվյալ ժամանակահատվածի համար ֆինանսական միջոցներ: Սույն դրույթը առաջարկում եմ հանել, քանի որ հայտատուի լիազությունն է իր հայացողությամբ հաջորդ տարվա համար հայտ ներկայացնել կամ ոչ, մինչ դեռ Նախագծով սահմանված դրույթի առկարությունը հակասում է գործող օրենսդրության գաղափարախոսությունը, և սահմանափակում  է անձի իր հայացողությամբ օրենքով սահմանված իրավունքների կիրառմանը:
Հաշվի առնելով վերոգրյալը, հարկ է նշել, որ Տեսչական մարմինների աշխատանքների համակարգման գրասենյակը չի վիճարկում նշված գաղափարը, այլ գործնականում հնարավոր տարընթերցումներից խուսափելու նպատակով առաջարկում է հստակեցնել սահմանվող կարգավորումները, քանի որ դրանք ամբողջական չեն և գործնականում կարող են խնդիրներ առաջացնել թե կիրառելիության, թե՝ տարընթերցումների համատեքստում։
	Չի ընդունվել։
Դրույթի առկայությունը անհրաժեշտ է, քանի որ ընդգծում է հայտատուի՝ նույն հայտը ևս մեկ անգամ ներկայացնելու հնարավորությունը։ 

	6. 2024 թվական փետրվարի 12-ի ֆինանսատնտեսական նախարարական կոմիտեի նիստի N ԿԱ/49-2024 արձանագրություն 
	12.02.2024թ.

	
	N //33-2024

	1) Վարչապետի աշխատակազմի իրավաբանական վարչության պետ Հայկ Կեսոյանի դիտարկման համաձայն կներկայացվեն հիմնավորումներ՝ ակտի բնույթի հետ կապված.
	Ընդունվել է։
«Նորմատիվ իրավական ակտերի մասին» ՀՀ օրենքի 2-րդ հոդվածի համաձայն՝ նորմատիվ իրավական ակտը գրավոր իրավական ակտ է, որը պարունակում է վարքագծի պարտադիր կանոններ անորոշ թվով անձանց համար։ Նախագծով չի սահմանափակվում անձանց քանակությունը, ովքեր կարող են օգտվել ակտի գործողությունից։ 
Եթե դիտարկենք իրավական ակտի անհատական լինելու գաղափարը, ապա չի կարող անհատական լինել, քանի որ ակտում չկան անհատապես նշված անձինք, ինչպես նաև չի կարող լինել լոկալ, քանի որ այն չի սահմանում վարքագծի կանոններ այն անձանց համար, ովքեր  ընդունող մարմնի հետ աշխատանքային, քաղաքացիաիրավական կամ վարչական հարաբերությունների մեջ են կամ օգտվում են դա ընդունող մարմնի ծառայություններից կամ աշխատանքներից։

	2) Ֆինանսների նախարար Վահե Հովհաննիսյանի դիտարկման համաձայն՝
ա. հաշվի առնելով, որ ըստ կարգի նախատեսվում է շահառուների ծախսերը համաֆինանսավորել մինչև տվյալ տարվա համար նախատեսված բյուջեի սպառումը՝ ըստ ավելի վաղ ներկայացրած հայտերի հերթականության, կարգում կհստակեցվի, թե ավելի վաղ ներկայացված է համարվելու հայտի ներկայացման թե ամբողջական դիտարկման ժամկետը.
բ. հաշվի առնելով, որ Էկոնոմիկայի նախարարության կողմից շրջանառվում է նաև դեղերի շրջանառության պետական կարգավորման ոլորտում ԵԱՏՄ և Հայաստանում կիրառման ենթակա դեղամիջոցների գրանցումների փորձաքննությունների վճարների սուբսիդավորման, արտերկրում հայկական արտադրության դեղերի գրանցման ծախսերի համաֆինանսավորման միջոցառման իրականացման համար օժանդակության տրամադրման կարգը, և այս երկու կարգերի շրջանակներում տրամադրվող պետական օժանդակության ուղղությունները տարբեր են, Ֆինանսների նախարարության հետ կհամաձայնեցվի ՀՀ 2024 թվականի պետական բյուջեով նախատեսված «1165» ծրագրի «12003. Դեղագործության արդյունաբերության զարգացման հնգամյա ծրագիր» միջոցառումից վերոնշված միջոցառումը տարանջատելու և որպես առանձին միջոցառում՝ իր համապատասխան արդյունքային ցուցանիշներով ներկայացնելու հարցը:
	Ընդունվել է։



